
III. OUTRAS DISPOSICIÓNS
CONSELLERÍA DE ECONOMÍA
E FACENDA

Decreto 298/2003, do 12 de xuño, polo
que se acepta a cesión, a título gratuíto,
dunha parcela situada no Concello de
Ferrol (A Coruña) destinada á amplia-
ción dos servicios da Administración de
xustiza en Ferrol.

O Pleno da Corporación Municipal do Concello
de Ferrol, reunido en sesión que tivo lugar o día
26 de setembro de 1997, acordou ceder á Comu-
nidade Autónoma de Galicia a parcela situada no
termo municipal de Ferrol de 555 metros cadrados,
destinada á ampliación dos servicios da Adminis-
tración de xustiza en Ferrol.

A Secretaría Xeral e do Patrimonio tramitou o
correspondente expediente de aceptación de cesión,
de conformidade co disposto nos artigos 16, 17 e
23 da Lei 3/1985, do 12 de abril, do patrimonio
da Comunidade Autónoma de Galicia e 33, 34 e
38 do Decreto 50/1989, do 9 de marzo, polo que
se aproba o regulamento para a execución da dita
lei.

Na súa virtude, por proposta do conselleiro de Eco-
nomía e Facenda, feita nos termos nos que o Concello
de Ferrol acordou a cesión, logo da deliberación
do Consello da Xunta de Galicia na súa reunión
do día doce de xuño de dous mil tres

DISPOÑO:

Artigo 1º

Acéptase a cesión, feita polo Concello de Ferrol,
a título gratuíto, da parcela de 555 m2, situada no
termo municipal de Ferrol e cos seguintes lindeiros:
ó norte, en liña de 18,50 metros, perpendiculares
á rúa da Coruña, o predio segregado; ó sur, en liña
de 18,50 metros, a avenida de Penetración; ó leste,
en liña de 30 metros, a rúa da Coruña; e ó oeste,
en liña de 47,70 metros, o xardín maternal.

Artigo 2º

A parcela cedida destinarase á ampliación dos ser-
vicios da Administración de xustiza en Ferrol. A
dita parcela resulta propiedade do Concello de Ferrol
e figura inscrita no Rexistro da Propiedade desta
cidade no tomo 924, folio 49, predio 25.171.

Artigo 3º

A Consellería de Economía e Facenda, a través
da Secretaría Xeral e do Patrimonio, procederá á
formalización da cesión no correspondente documen-
to público e á inscrición do ben no Rexistro da Pro-
piedade a nome da Comunidade Autónoma de
Galicia.

Disposición derradeira

A Consellería de Economía e Facenda, a través
da Secretaría Xeral e do Patrimonio, levará a cabo
tódolos trámites necesarios para a efectividade deste
decreto.

Santiago de Compostela, doce de xuño de dous
mil tres.

Manuel Fraga Iribarne
Presidente

José Antonio Orza Fernández
Conselleiro de Economía e Facenda

CONSELLERÍA DE INNOVACIÓN,
INDUSTRIA E COMERCIO

Decreto 299/2003, do 26 de xuño, polo
que se declara a urxente ocupación, no
expediente de expropiación forzosa, dos
terreos necesarios para proseguir cos labo-
res de explotación da concesión mineira
La Ilusión, Fracción Primera, núme-
ro 5356.1, situada en Quiroga (Lugo),
solicitada pola sociedade Pebosa, S.A.

Bernardino Borrajo Delgado en nome e represen-
tación da sociedade Pebosa, S.A. solicitou da Con-
sellería de Innovación, Industria e Comercio, a
incoación dun expediente de expropiación forzosa
polo procedemento de urxencia dos terreos nece-
sarios para prosegui-los labores de explotación da
concesión mineira La Ilusión, Fracción Primera,
nº 5356.1, situada no termo municipal de Quiroga,
da provincia de Lugo.

Os bens ós que fai referencia a declaración de
urxente ocupación están determinados no expedien-
te, o cal foi sometido ó trámite de información públi-
ca, sendo ademais realizadas notificacións indivi-
duais ós interesados dos predios afectados.

A solicitude foi efectuada conforme o disposto no
artigo 105 da Lei 22/1973, do 21 de xullo de l973,
de minas, en relación co artigo 131 do Regulamento
que desenvolve a dita lei, así como o artigo 52 da
Lei de expropiación forzosa do 16 de decembro de
1954 e o artigo 56 do seu regulamento, do 28 de
abril de 1957.

Como consecuencia da información pública e da
notificación individual, non foron presentadas ale-
gacións.

A expropiación está xustificada e é de todo punto
necesaria e ademais polo procedemento de urxencia,
xa que permitirá prosegui-lo aproveitamento racional
do xácigo mantendo as regulamentarias condicións
de seguridade mineira.

De acordo co Plan de labores presentado e apro-
bado, o predio obxecto de expropiación está afectado
para realiza-las labores de canalización do río
Pacios, segundo o proxecto autorizado pola Confe-

deración Hidrográfica del Norte, co fin de proceder
á ampliación da entulleira da explotación mineira,
necesaria para garanti-la súa estabilidade e segu-
ridade, sendo esta a única alternativa posible para
mante-la actividade da explotación, polo que a
desestimación da petición implicaría graves trastor-
nos ó concesionario, tanto de orde técnica e eco-
nómica, como de seguridade, segundo o sinalado
precedentemente, así como unha influencia negativa
na economía da comarca polo impacto que nela cau-
saría a perda de postos de traballo.

Na súa virtude, por proposta do conselleiro de
Innovación, Industria e Comercio e logo da deli-
beración do Consello da Xunta de Galicia, na súa
reunión do vinteseis de xuño de dous mil tres

DISPOÑO:

Artigo único.-Declárase urxente, segundo o men-
cionado artigo 105 da Lei de minas e para os efectos
dispostos no artigo 52 da Lei de expropiación forzosa,
a ocupación do predio anteriormente citado, situado
no termo municipal de Quiroga (Lugo), definido nos
planos presentados e do que se publicou a súa rela-
ción nos boletíns mencionados, predio que é nece-
sario expropiar para dar continuidade ó laboreo da
concesión mineira La Ilusión, Fracción Primera,
nº 5356.1.

Santiago de Compostela, vinteseis de xuño de dous
mil tres.

Manuel Fraga Iribarne
Presidente

Juan Rodríguez Yuste
Conselleiro de Innovación, Industria e Comercio

CONSELLERÍA DE PESCA E ASUNTOS
MARÍTIMOS

Orde do 23 de xuño de 2003 pola que
se declara de interese galego a Fundación
Océano Vivo e se ordena a súa inscrición
no Rexistro de Fundacións de Interese
Galego.

Visto o expediente de recoñecemento de interese
galego e inscrición no Rexistro de Fundacións de
Interese Galego da Fundación Océano Vivo, con
domicilio en Arcade-Soutomaior (Pontevedra), Rúa
do Peirao s/n. C.P. 36390.

Supostos de feito.

1. Que a fundación formulou solicitude de cla-
sificación e de declaración de interese galego o 14
de abril de 2003.

2. A Fundación Océano Vivo foi constituída en
escritura pública, outorgada en Vigo o día 28 de
febreiro de 2003, ante o notario Francisco Fernández
Íñigo, co número douscentos vintenove do seu pro-

tocolo, por Evaristo Lareo Viñas, que intervén en
nome e representación da asociación Comisión de
Cofradías de Pescadores Afectados por el Siniestro
del Petrolero Prestige; Manuel Pazos Vázquez, que
intervén en nome e representación da Federación
Provincial de Confrarías de Pescadores de Ponte-
vedra; e Francisco Javier Martínez Durán e Juan
Manuel López Álvarez que interveñen no seu propio
nome e dereito.

3. O obxecto da fundación, segundo se establece
no artigo 7 dos seus estatutos, é o de promover,
incentivar e executar cantas accións se orienten á
recuperación ambiental e económica de Galicia, tra-
ballando na restauración dos danos causados polo
afundimento do Prestige, canalizando as axudas
públicas que, se é o caso, lle sexan concedidas ou
privadas que para este fin se destinen.

4. O padroado da fundación estará integrado polos
seguintes membros:

Presidente: Evaristo Lareo Viñas, en representa-
ción da Comisión de Cofradías de Pescadores Afec-
tados por el Siniestro del Petrolero Prestige; vocais:
Francisco Javier Martínez Durán e Juan Manuel
López Álvarez; secretario: Manuel Pazos Vázquez,
en representación da Federación Provincial de Con-
frarías de Pescadores de Pontevedra.

5. A comisión integrada polos secretarios xerais
de tódalas consellerías elevou ó conselleiro da Pre-
sidencia, Relacións Institucionais e Administración
Pública proposta de clasificación como benéfico-so-
cial da Fundación Océano Vivo, dado o seu obxecto
e finalidade, polo que, véndose cumpridos os requi-
sitos esixidos na Lei 7/1983, do 22 de xuño, e na
Lei 11/1991, do 8 de novembro, de reforma da lei
anterior, de réxime de fundacións de interese galego,
e segundo establece o artigo 32.1º e 2ºª do Decre-
to 248/1992, do 18 de xuño, polo que se aproba
o Regulamento de organización e funcionamento do
protectorado das fundacións de interese galego, pro-
cedeuse á súa clasificación como benéfico-social e
á súa adscrición á Consellería de Pesca e Asuntos
Marítimos.

Fundamentos de dereito.

Primeiro.-O artigo 34 da Constitución española
recoñece o dereito de fundación para fins de interese
xeral de acordo coa lei, e o artigo 27.26º do Estatuto
de autonomía para Galicia outórgalle competencia
exclusiva sobre o réxime das fundacións de interese
galego.

Segundo.-Conforme o artigo 32.3º a) do Regula-
mento de organizacións e funcionamento do protec-
torado das fundacións de interese galego, é com-
petencia desta consellería a declaración de interese
galego e inscrición no Rexistro de Fundacións de
Interese Galego da Fundación Océano Vivo, dado
o seu obxecto, coincidente coas competencias desen-
volvidas pola Consellería de Pesca e Asuntos Marí-
timos, asumindo as funcións que en canto a pro-
tectorado lle corresponden á Xunta de Galicia.


